Dal panirén ed Caccoli
Un 10 antig e prezidus

SOPRA LA SECCA DEL CANALE.
Publicato in Bologna li 2. Ottobre 1671.

=g Ouendofi Mercordi proffimo, che faranno li 7. del

corrente farla folita Secca del Canale Nauiglio, le-
uando I'Acqua, che non corra nella Citta, accio fi
3 f@  poffafecondoil folito Lauorare, ¢ Rifarcire li Moli-
ni, Seghe, Filatogli, Ruote, Softegni, Ripe, & altri Edificij di
detto Canale, cosi dentro, come fuori della Citea , per mante-
nimentodi detto Canale; Pero 'Eminentifs. e Reuercndifs.
Sig. Card. Pallauicino Legato di Bologna, col confenfo de gli
Fccelfi Signori Antiani Confoli,ede gl'llluftriTimi Sig. Con-
faloniero di Giuftitia, e Signori del Reggimento di detta Cit-
4, col prefente publico Bando notifica a tuctiquelli,che haa-
no Molini, &altri Ordegni, e Machini predetti, come il {u-
detto giorno fara leuata I' Acqua predetta, e ftara tolta per
fpacio di otto giorni; perd ogn’'vao facci Lauorare conforme
al fuo bifogno; Auertendo, che fpiratodetto termine, fi ritor-
naral'AcquainCanale. Dat. Bonon. die 2. Octobris 1671,

L. Card. Pallauicinus Legatus.
Carolus Rodulphius Elephantuccius Vex. Iuft.

Adugustinus Orta Campl.mand. <.

In Bologna, pe I'Erede del Benacci Stampatore Camerale

L é un f6i sutil sutil, d una chérta
fata a man una moccia d an fa, magara
int la Cartari di Bardi, 1¢ al Batfer
(almanc acsé am pi¢s ed pinsér...).
Una chérta ch'l'é un gudidl a tucheérla,
nasérla. Al pardl e i stémm i én stanpé
con un incioster ch'l a resistd
benéssum ai sécol.

Ste foi antig a 1 0 cate int al catdlog
dla Librari Anticuéria SEAB, un
santueri ed chérta ch'l a i s lochél in
via Gombruti al némmer 9/a. La
titoler ed ste paradis 1'¢ la Guia Forni,
la fi6la d Arnaldo Forni, 1 editdur che
con la técnica dil copi anastatic 1 a
regalé a tott 1 basta ch'séppa cunpagna
mé la pusibilite d avair in ca di liber
prezi(s$ in copia fedele all'originale.

A mé am pies ed pensér che sta
stradlénna, ch'la va da Portandéva a
Barberi, in dovv ai ¢ anc la Sinagoga
di zudi, la séppa dri a dvintér "la stré
di liber antig", parché sinper 1¢, al
némmer 3/a, ai é anc la librarl
anticuéria dla Nella Parolini, una
sgndura ch'la porta un cugnémm che
par diménndi bulgnis 1 & un significhet
particolér. V arcurdév quand al
prinzéppi dla scola as andeva 1¢ satta
al "Palaz dal Tor" (*), int la scantuné
stra Ugo Basi e Testoni, a prenotér o
ritirér 1 liber? Ai éra un fisuméri ch'al
paréva d éser al Litoriel... A turnéven
a ca con una sporta ed liber ch'i srénn

st¢ ndster cunpagn par socuant an:
"Aurea Roma" (Danielli-Saccomanno-
Tantucci) o al vocaboleri ed latén
Campanini-Carboni o magara 1 tri
libron dla leteratira itagliéna dal
profesdur Pazdja. E i "Bignamén" in
dovv vlaggna méttri? Chi libartén ch'i
éren di riasont ed totti a4l matéri, un
agile compendio dello scibile umano
che tott quant avdn avo pr a4l man? A
cunpréven incdsa 1¢ da Parolini o
magara da Nani, satta al pordg dla
Mort, in dovv ai éra Carmine, al chép
cumass, che mé a 1 0 incuntré brisa
trip an fa, béle pension¢ e véc' cme al
coce, mo sdnper prant a dér un cunséi
par dlizer al liber giosst.

Quant ed chi arcord... mo adés a
tauren al noster fuitén sutil, in dévv ai
¢ scrétt acsé che " Dovendosi mercoledi
prossimo, che saranno Ii 7 del corrente
(utédbber dal 1671) far la solita secca
del Canale Naviglio (al Navélli),
levando l'acqua, che non corra nella
Cittd, accio si possa secondo il solito
Lavorare, e Risarcire Ii Molini, Seghe,
Filatogli, Ruote, Sostegni, Ripe & altri
FEdifici di detto Canale, cosi dentro,
come fuori della  Cittd, per
mantenimento di detto Canale; pero
I'Eminentiss. e Revendiss. Signor Card
Pallavicino Legato di Bologna, col
consenso degli Eccelsi Signori Anziani
Consoll, e degli  Ilustrissimi
Conftaloniero di Giustizia, e Signori del
Reggimento di detta Citta, col presente
pubblico Bando notifica a tutti quelli,
che hanno Molini, & altri Ordegni, e
Machini predetti, come il suddetto
giorno sarda levata lacqua predetta, e
sard tolta per spazio di otto giorni, pero
ognuno facci Lavorare conforme al suo
bisogno, avvertendo che spirato detto
termine, si ritomarda lacqua nel
canale."

Praticamént 1 é un avis$ ch'al dis acsé
che dai 7 ai 15 d utabber dal 1671 i
arénn méss in sacca al canel ed Raggn
e 4l sau derivazian (Cavadézz,
Mulénni, Navélli) par dér méd a tott
qui ch'i adruvéven la s6 acua ed fer i
lavurir ed manutenzién nezeséri.

Al bél 1 é che mé ai 0 incurnisé in ca
anc un ¢ter band ch'al dis praticamént
al stass quel, sdul ch'al porta la déta di
27 d utabber dal 1972, ch'al srév po co-

al Pé)lllt dla Biﬁnnda némmer 111

me dir... 301 an dapp!

Un'tltma curio$ité: cum ai o détt, ste
band al {6 stanpe dal 1671, la blazza
ed quénng' an prémma ch'al foss
inauguré¢ al Pant NOv, cgnusd in
séguit con al némm ed Péant dla
Biannda che, se Dio vol, al n é brisa
and¢ a finir int al paniran ed Cuccoli.
Comm dal rést an 1 € brisa and¢ a
finir gnanc al mi fuitén antig, par
meérit dla Guia e ed tott chi brév
anticuéri cme 1i e cme la Nella... Un
cunséi: andeéi a catéri, stdl dau
sgnauri, anc sdul par naser al
prufbmm ed bdna cultlira ch'as
respira 1é in via Gombruti, la streé di
liber antig.

F.C.
(*) Quall che adés 1 é ciame Palazzo del
Toro (dal némm dla Soziet¢ d

Asicurazian ch'l'¢ la proprieteria e ch'l'a
al s6 stémma rapresent¢ da un tor ed
brannz mure int 'infaze) | éra una volta 1
Hotel Brun, I albérg in dovv al s farméva
al ra quand 1 arivéva in visita a Bulaggna.
Mo prémma ancaura | éra al palaz dla
famajja Ghisilieri, un cheplavaur tir¢ so6
dal 1491, ch'al f6 po bunbardé dai
reoplan ale¢ int 1Gltma guéra. Guardand
(qué sétta) dl fotografi di dan subé as
vadd ch’al srév st¢ pusébbil férel turner
cum | éra prémma, prezi$ a quall ch'i fénn
pr al Palaz dla Mercanzi, mo po la gran
firia ed tirér s6 un quel név, con una
spaisa pi6 mudesta rispet a qualla ch'ai
srév vlo par restaurer¢l, i fénn dezider ed
tirer s6 cal quél urannd ch'a vdén adés,
con bona pés ed qui che con gidssta rasén
i arénn vlo vadder turnér al primitivo
splendore al bél palazin rinasimentel.

Dai e dii, la zivalla dvinta ai.




Al Sia a Bulaggna

Ai 6nng' d Agasst dal 1873, ai arivé

a Bulaggna al Sia ed Pérsia MNasser-
Ed-Din, che int al s6 Pajais$ | éra ciame
Re dei Re o anc Figlio del Sole. L
avéva un gran scguit ed servitlr,
curtigian, satt-panza e al prenoté
utantatrai stanzi (sé, 83!) al Hotel
Brunin Ugo Basi.
Par fér divartir ste gran parsunag', dli
autorité zitadénni i al cundusénn a un
spetacuel dal noster Teater Comunél
dovv, in chi dé, as eSibéva la
Cunpagnl  franzaisa dal  Circo
Guillaume. Toétt 1 spetadir ed cla sira,
invézi ed guardér al spetacuel in vatta
al pelcsénic, i puntéven al canucel
vérs al pélc déli autorité par guarder al
Sia che, ogni tant, al $batéva dl man
digand molto pello, pellissimo! Pero,
al quel ch'al tiré de pid la curiusite di
bulgnis in cla seréta dal Comunél, an
6 brisa al Sia, mo dii suget ch'i stéven
atai$ a 10. I éren cinuclétt, con una
barbatta a podnta, tott intabaré¢ e i
curtigian dal Re dei Re i i tgnéven
sénper i Gc' ados an pirdandi méi ed
véssta. Acsé la fantasi di bulgnis la
taché a correr e ai salte fora la vuse
che, chi di la, i fossen di nobil
cundané al tai dla mazoca e che al ra
al 1 tuléss sig par mod ch'i n tajéssen
brisa la laza. Al mistéri ed chi di con
la bérba al se spargujé in zité e, comm
suzéd sanper in sti chés, totta la zént 1
géven la so.

Propi in chi dé, 1 inzgnir Mamo 1
avéva inauguré al stabilimdnt termél
Bagni Nuovi del Reno dévv, con totti
dl cumdite ed chi ténp, as féva i bagn
rinfrescant e la clira déli acuv. Al Sia
con i si persian i vOlsen andéri anca
laur. E 1¢ as presenté un mez incali. I
di persianén con la barbatta a ponta,
pr i sarvézzi term¢l i dmandénn d
avair dili inservidnti fammen. Al
diretdur, dnanz a sta dmanda, | éra un
po int 1 inbardz pinsand a chisa cosa.
Mo post che 1 i avéven détt d
acuntinter i ospit furastir, al mande int
dl stanzi da bagn ed chi di &al déu
camariri pi6 beli ch'l avéva. Al fé anc
un'arcmandazian:

- Ragazoli, ste bin in uraccia, se par
cunbinazian chi dii spomeéti coi barbén
1 pruvéssen ed slunghéruv una man
ndos, tache a fér di gran ro1 che mé
ariv int un spéll, a m arcmand!

E invézi al f6 propi d'ed 1¢ che al
mistéri al véns s-ciaré. Cél ddu cama-

riri, dapp fat al s6 dvair, al turnénn fora
e il cunténn totti divarté la verite: arive
ch'dl fonn int la stanzia, chi di 1
tachénn a $manvéres par fér al bagn, i s
cavénn la beérba ch'l'éra fénta e
inpatache con dla c6la, 1 s tirénn za i
pagn e... ai salté fora dau ragézi d una
blazza fora ed misira.

Ali éren gnint éter che diu dil tanti
mujér dal Re dei Re. Cal brév omen,
vgnand in Europa e savand che nuéter,
ed spausi, a psdn avairen sdul onna
(almanc ufizialméint), par pora ed
purtér ufaisa al nostri usanz 1 aveva
urdné¢ che &l sau dau mujér &l s
mascaréssen da masti. Naturalmént, int
l'intimite¢ dl Hotel Brun e in ches ed
bisaggn, al i arév po pinse 16 a cavéri la
bérba! Eter ténp, eh? Quand parfén un
Re dei Re al zarchéva ed purter rispet
ali usanz ed chi éter...

Shraghirén

Babilogna

Int un trafilatt ai o Iét una nutézzia
ch'la m a fat vgnir un gran scramlézz
za pr al filan dla vétta: stra zincuant'an,
al s-santasi dal zént dl'umanité i sran
tott amucé déinter a dil zite ch'dl
dvintaran sénper pi6 grandi e &l s
ciamaran Megalopoli. Cum s fara a dir
Megalopoli in dialatt? Megalopol?
Mah, ai ara da pinser quelcdon céter.
Intinim6d chi s n intannd | um di$ che
al significhét 1 é quall ed "zit¢ granda
cme dis, zant zité méssi insamm"'.

E la fazannda la n é mégga totta qué.
Parché, pr esdnpi, una zité con dis-vént
miglidon ed zitadén, am ¢é d'avis ch'la n
séppa mégga pid un sit nurmel, mo una
zité con i usvéi pighe¢ e bona saul par
Brésa. Sé, insamma, una zit€ morta. Va
bian che ai pol eser dil zite beli o brotti,
qualli ch'dl s piésen e qualli ghignausi.
Mo ognoénna, con la s6 catedrél, la so
cmonna, coi tedter e i bi palaz, 1'a la s6
fisunumi, prezi$ a una dona ch'l'¢ mora
o bidnnda, filucanna o sprucajén. E il
zité 4l én anc al sémmbol, maduré in
zintunéra ¢ miéra d an, d un mudél ed
zivilte: ai ¢ qualli dovv t arcgnéss la
zivilte di etrossc, di gréc o ruman, o
sinchend t ai vadd l'et¢ ed méz, al
rinasimént, i arab e cunpagni brésscla.
Ai sra pir al s6 mutiv se, as fa par dir,
al zité di aztéc &li éren fati difarénti ed
qualli di cinis. Totti, pero, dli avéven o
ali an al so stil e la s6 anma.

Guardé invézi la modda ch'la vén
inanz al dé d inct: ai nas di enorum

mucién ed zimint ch'i n finéssen
mai e ch'i én sénper de pio tott prezis:
Sangdi cunpagna Cicago, Rio de
Giang¢iro caghé e spud¢ a Bonbéi... e
vi ed ste pas. Mé, pr esdnpi, a san sté
a Nova Déli e a Catmandu trai volt.
Bin, I'dltma volta cél zit¢ a4l n éren
pi6 laur, mo i €ren dri a dvintér dal
zité americhéni, coi gratazil e al stré
pénni mure ed machin. E i abitant?
Bianc, nigher e zal armisti¢, mo tott
separé, ognén ch'al bacdja la so
langua e un inglai$ al'arboffa, int un
zibaldan sénper pi6 grand. L'6nnica
ucasian ed stér insamm e zarchér ed
capires 6n con cl éter, I'¢ quand 6n al
canpra e cl éter al vannd. Po, finé al
mumintén dl aféri, via: ognén pr i s
furminton.

Ecco, am pér ch'a sidmen dri a
vadder un tip ed zit¢ ch'avdn saul
sintd int a1 fol. Forsi prést as pra
ander a visiter la ndva Babilogna. E
almanc la foss saul 6nna, mo t al sare!
Oi, al mannd al va acsé e ai é chés
ch'an s posa brisa méttri gnanc una
péza. Forsi as prév pruvér ed fer
dvintér un poéc pid6 uména una zité
ch'la crass dé par dé, ch'la dvintara
granda come tott al mannd, post che
ste mannd 1 a da ¢ser glubalizé. Mo
che zivilté ai pra po saltér fora da una
situazian ed sta posta? La zivilte ed
Babilogna? E... i sréla ancidura una
zivilte?

2a Targghéggns
(Gigén Livra)

Qui ch'i én sté a Bulaggna
1 studént ch'i viéven sguazer
In 6n ed chi bi dapp-mezdé dialetel

ch’i s fan ala Famdjja Bulgnaisa, un
gudiol pr &li uracc’ e pr al spirit,
Fausto Carpan, ch’ai pie$ ed sburdler
in copia con cal bel géner ed Sisén, a
un zért mumant, stra un mutiv e cl
éter, 1 a taché a intunér al prinzéppi
dal Gaudeamus igitur, la faméusa
canzunatta che, a travérs i sécol, I’a
costitu¢ 1’esaltazidn dla vétta sdnza
pensir e pénna ed sguazén di ziiven
studént ddli Universite d un bél pez
ed ménnd.

Ste ndémmer ed Carpan al m a dé la
drétta par dedichér stavolta al racént
ed “qui ch'i én st¢ a Bulaggna” brisa a
un sdul parsunag’, mo a cal sclémm
ed ziven ch'i én vgnd a studier da
foravi int la nostra Université. Sta tra

| I cont dla sira i n cunbérinen brisa con qui dla matérina.

dizian ch’l'a sénper fat undur ala zite,
la vén da dimdnndi luntan, se a pinsin
che da quand i prémm z{ven i arivénn
a Bulaggna par tachér a studiér
insamm, pagand ed sO bisdca 1
profesir, ai € pase la blazza ed pio6 ed
ndv sécol.

Qui ch'i vgnéven dal’istassa nazian i
s arduséven int un ruglatt ciame “al
culeg”. Int al paldz dl Archiginési,
ch’al f6 la ca dlI’Universite fén al
1803, as po6l vadder &li insaggn ed
quesi si mélla studént ch’i feven pert
ed chi culeg’. Fén dal prinzéppi
Bulaggna 1'avé i mitr dutlr, cunpagna
Irnéri, Rulandén, Odofrédo, ch'i
insgnéven la lazz, e pr asculter 4l séu
lezian la zdnt i arivéven da ogni
banda. Al stidi dla lazz al s azunté po
quall dla filosofi, dl’astronomi, dla
midgénna, dl’aritmética e d étri
matéri.

A arciamer tant studént a Bulaggna
la n é brisa forsi st¢ saul la bunté dl
insgnamént, mo anc al fat che int la
nostra zit¢ 1 canpéven cme di
pundghén int la farérina, i magneven
es 1 bvéven bédn con poca spaisa, e al
tanp gidsst i pséven fér un pd ed
tugliéna e truver dla bona cunpagni.

E danca, a bona rasén, stra 1 $guazén
ed chi studént e al Gaudeamus igitur
an i pséva che ¢ser st¢ un ligam
piotost strécc. Defati la s6 uréggin 1°¢
da atribuir a una canzunatta scrétta, in
undur ed San Martén, da Antonio
Urceo, ciam¢ Codro, un profesdur ed
gréc dl’Universite¢ stra 1 1482 e al
1500. Mo al pér che po, con una zonta
dal studdnt Domenico Strada, la
canzunatta la ciap¢ una fiurma vsérina
magara a qualla dal dé d inc.

Al versién dal Gaudeamus igitur ili
én po sté dimonndi e séul dal 1888, in
ucasian dla fésta pr i ot sécol dla
ndstra Universite, ai f6 aduté qualla
definitiva e ufiziel, ch’i la polen cantér
anc i studént mudéren. E s’i én
bulgnis, invézi che in latén, magara
acsé: Sguazin dinca ragazi/ fén che
Ziiven a sén / dapp la béla zovento /
dla vcidja ai é 1 malin / e po la s
aspéta la tera. .. etecétera, etecétera. ...

Sibvane Rocoa

Béppe e I’ Andrécca
- Fenalmént t i arivé! Stanot ai é
vgno dla Zint in ca, e 1 m an purté vi
totti 4/ medgén. .. Bisdggna ander dal

dutdur par fér dili étri rizét. ..

Béppe al va dinter col s6 pas stoff, 1a 1
ans e al pogia la spurtérina ed plastica
in vatta ala tévla, po al s lasa andér in
vatta a una scrana.

- Mo Andrécca! T al sé piir che &l tiu
medgén a Ii tén mé, e t0tt i dé a t port
qualli t é da tor! Vaddet, 4li én qué,
quassta [I’é qualla t é da tor ala
matérina, dar, tii mo [’dcua. ..

L’Andrécca al le guérda con un guérd
Smaré:

- Mo ali ét totti? Fam mo vadder...
Epiir stanot ai é vgno dinter una dona,
e l'd avért tott 1 casétt... Bisdggna
ciamér un fidb par canbier la
ciavadira. ..

E Béppe, cme tott i dé, al prova, con
santa pazénzia, ed cunvénzerla, digandi
che con la porta blinde 1 € inpusébbil
che un quelcdoén al posa andér danter,
parché la cév i I’an saul laur di e
un’anvauda, e il sbar dil fnéster dli én
ban asr¢. PO ai fa vadder totti il
scatlénni didl medgén, e al i spiéga al
mdd e [ ureri ch’ali én da tor.

L’éra st¢ una bela ragaza 1’ Andrécca.
Quand, sobbit dapp ala guéra, la lasé al
sO pajai$ dal Vénet con la s6 miséria,
par spusér cal bel zauven bulgnais, la
cardé d avair truve la furtérina e la
felizité. E invézi i fonn di an ddr,
gnanc tant par la plomma, che a qualla
I’éra avie, mo pr i dsgosst che al maré
ai féva pasér. St ménter che 1i, a ca con
la fangénna, la s inzgnéva a fér quadrér
i megher cont dla famajja, 10, sénper in
ghingheri e alch¢, al bazighéva baladir
e ipodrom, acunpagné da dil don
sanper difarédnti. In cal period la subé¢ al
prémm ricover in ca ed clira par malati
narvausi. La tgné bota par socuant an,
parché, nonostant incdsa, 1’€ra sénper
inamuré in s0 maré. Fén che un dé,
cunsi¢ da di amig, al le dnunzié pr
abbandono  del tetto  coniugale,
rifiutand po ed turnérel a tér in ca
quand 16 al turné con la solita senege
dal pentimént e dl amaur patéren.

Da par Ii, con la Lisa, la f6 ancéura
pio6 dira. La lavuréva pr una famajja d
urtlan, da Ovra e da sérva: al’¢lba la
tachéva in ca, la clazidn, il pulizi, la
bughé, po dépp I’andéva int i canp a
cojjer la vardira, in znoc’ par téra. Ala
sira, quand cali étri Oover &li andéven a
ca, 11 l’avéva ancaura da lavér la
vardira, con il braza a moéi int I’acua
zle. In tanta fadiga I’avéva séaul di
spirai ed 10s: la ragazodla ch’la la stéva

da stér a ca, e al guérd pén ed
conprensian ed Zvanén, on di fiti ed
cla famajja. Prést al so cor al s lasé
andér e 1 amaur (la trassca!) al fo cér
a tott, e la padranna la la mandé vi
(cum s parmitévla 11, una dona spuse,
par de pi6 una sérva, d aducér sb
fiol!). Zvanén al n avé brisa al curag’
ed lasér la famajja patriarchel e al s6
lavurir, mo al t6ls in afétt par 1i e la
Lisa un apartamintén e una
budghérina da frita e vardira, e
I’ Andrécca la s fé ban vlair e aprezer
int la ndva ativite.

In st ménter la Lisa, che ormai
I’avéva darsét an e I’éra inamure, la
dscruvé, int 1 istass mumént, d éser
inzénta e amalé¢ d una brétta malati.
La s maridé, e I’Andrécca la tulé in ca
al zannder e al fangén ch’l arivé
sobbit dapp. I fonn dis an terébbil,
pasé stra ricover in $bd¢l e period ed
ripraisa, quand la Lisa I’arfiuriva,
alterné a di mis ch’la stéva maléssum.
I avéven las¢ la butaiga, e I’ Andrécca
la tgnéva saul dri ala fidla e al
anvudén, st minter che Zvanén al fé
tott al pusébbil, pid che un péder, par
pagheér totti al cir, sperand int un
miracuel ch’an i f6 brisa. A ventset
an la Lisa la muré, e so6 maré al lasé la
ca, purtandes dri al fangén.
L’Andrécca la fo distrotta da cla
perdita dappia. Zvanén, ch’l’avéva
ormai zincuant’an, al lasé fenalmamt
la ca ed s6 méder e al spusé
I’Andrécca, ormai Iébbra, parché al
maré 1 avéva dmand¢ al divorzi par
spuseér 1’liltma cuncuéssta.

Mo par I’Andrécca la n éra gnanc
finé: anc | anvaud, a vént an, al s
amalé dal mél ed s6 méder, in tri an
al s n andé anca 10, e par i ai taché
sdnper pi6 féss 1 mumént d
inabiamint mentél e &l fisazian.
L’arivé parfén a dir che Zvanén ai
purteva vi la roba dal armeéri par
purtérla in ca dai si. I Gltum an ed
Zvanén i fonn avelené da cil mani, e
dala pora che dapp ed 16 incion foss
in gréd ed feri frant.

E invézi al se $bagliéva: dapp a
zéncv an ed veduvanza, dapp €ser ste
la disperazian ed divérs anvad, dapp
avair canbié dau voOlt ca e zité, adésa
un anzel al va totti 41 matén in ca
dal’Andrécca. L é vec’ e stoff Beppe,
la vétta 1’¢ sté dlira anc par 16, mo 1 a
un cOr inamuré e una misian da purtér
a cd, dedichér ogni dura dal so tinp

La furné$ préva 1 or, 1 6r préva la dona.

a qualla ch’l’a dé un scop ala so
vétta: I’ Andrécca.

b Néocia d PBasts!

"Qui ch'i én sté a Bulaggna"
Silvano Rocca

Pic dé fa, ai 29 ed febrér, ai O caté
int la posta eletronica la maila con al
péz che Silvano, puntualéssum come
sdnper, al m a mand¢ pr al giurnalén.
Al s0 scrétt, ch'a psi lezer int 4l pagin
2 e 3, al dscarr dal "Gaudeamus
fgitur", la canta di universitéri ed tott
al ménnd ch'l'¢ néda propi qué, a
Bulaggna.

Ste sO scrétt al sra 1 Gltum, parché
Silvano al s n ¢ and¢ - cum as dis$ -
"in ponta ed pi", sénza dsturber
incidén, una maténna ed meérz. Stra 1
amig dla "Bala dal Bulgnai$" e, pio
in gener¢l, stra tott qui ch'i an a cor al
noster dialatt, a sén tott d acord che
Silvano 1 € sté 6n di pi6 gran poéta di
naster ténp: quand al mandéva dla s6
roba ai cuncirs ed totta la pruvénzia,
1 éra quési z€rt che al prémm prémi al
srév sté al s6. Silvano 1 avéva una
vénna uriginel e genuénna, cum al
dis Gigén Livra "una vena di stampo
romagnolo", ch'l é, cardim a mé, un
aprezamént ed gran valdur, parché i
poéta rumagn{i i an una meércia in
pio.

Dapp ch'a | avén saluté in Zartausa,
ai 10 ed merz, am s ¢ zl¢ al sangv int
al 1ézeér al fin¢l dal s6 Gltum " Qui ch’f
én sté a Bulaggna":

"Seuazin dinca ragazii / fén che
Zilven a sdn / ddpp la béla Zovento /
dla vcigja ai é 1 malin / e po la s
aspeéta la téra..."

Sta in pes, Silvanén, e che la téra la
t séppa alzira.

Fausto e i amig dal dialatt
Carlo Degli Esposti

In st ménter ch'ai éren 1¢ a salutér
Silvano, ai ¢ arive Franco Girotti "al
pustén". Franco | ¢ on ed chi
pundghén da bibliotéca ch'i n san
onna pio dal dievel.

- It vené par Silvano? — a i o
dmande.

- Mé a san vgno par zarcher la
tdmmba ed Carlo Degli Esposti...

- Mo chi: Carlo, I espért ed storia
bulgnaisa? La guida artésstica?
Insdmma. al "noster” Carlo?

- Propr 16! Una ciopa ed stmeén indri
ai o let al s6 murtori int al Carlén e
aldura a sdn vgno a zarchér la so
tdmmba...

L ¢ sté acsé ch'ai 0 inparé che Carlo
Degli Esposti 1 € mort, e con 16 as n €
and¢ on di pi6 prufonnd studitis dla
storia dla nostra zité. Carlo 1 éra 6n ed
qui che mé a bvéva 4l sdu par6l, céri e
sdnza tanti vulte, e po in pid 1|
adruvéva al dialatt, un bél bulgnai$
"ptrugnan”. In cunbinazidn con Mario
Fanti, mo anc scrivand "in propi", al s
a lase di liber preziis. L éra anc un
letdur dal noster giurnalén e al so
aprezamént | éra par mé una mdéja al
valdur. Grazie, Carlo, pr avairum fat
cgnésser de pid6 e méi la nostra
Bulaggna.

Lorenzo Grazia

L éra al presidant dla cunpagni "Al
nostar dialatt" ed Castneés, ¢ in totti al
cumédi - scrétti sénper da Marcello
Gamberini - al s risarvéva una pert,
magdra cinulérina, totta par sé. L éra
un bel sgnauri, distént e ed boni mandr,
¢ con 16 a m san sdnper truve d acord
s0 incosa. Stra la s6 cunpagni e la
nostra ai ¢ un'intaisa parféta, ch'la s
trasfiurma in colaborazian: laur i
vénnen d esteéd int I'Arena del Navile e
nuéter anddn d invéren int al s6 teater
a Castnés. St an, anc se Lurdnz 1 ¢
parté pr al gran viaz, ai 28 ed zdggn, i
atlr dal "Nostar dialatt" i sran in séna
con la cumédia "Al pdver zio
Cusmén", parché la lazz dal teater 1'¢
sanper qualla: mai farmeéres! Avanti
plr, ragdz, con un salit afetudus a tott
quant, mo in particolér ala bravéssima
Amélia, la mujér ed Lurdnz e prémma
artéssta dla cunpagni.

Un arcord ed Lucio

Ragiz, pi6 che un giurnalén, quall
ed st mai§ 1 um peér un boletén ed
guéra: quant ed chi mirt! Ed Lucio
Dala i an détt e scrétt incosa. Mé ai o
saul un arcord luntan: premavaira dal
1967, al Dise i fénn un dapp-mezdé
par Padre Marella. Ai éra "al Gropp"
(Gianni Cavriani, Bruno Baratozzi,
Nando Gurioli, Mauro Mattioli) ch'i
canténn la "Madunénna". Po ai éra
Quinto Feréri, la Debora Kooperman,
Guccini e 16, Lucio, ch'l éra béle
famaus. Al fo6 1é ch'al canté par la
prémma volta in pobblic "4.3.43" (Ge-

su Bambino) e al f6 acsé cuntint dal
risultét che, sdnza che incion ai
dmandéss un "bis", al la canté dau
vOlt. Adés al la canta dnanz a 10,
lasé...

La sifinza di ndister vic’
Isdp (Hyssopus ofticinale) — issopo o
isopo, suffruttice sempre verde de'
nostri monti, pianta conosciuta fino
dai tempi biblici e fin d'allora ritenuta
medicinale. Reputata tossica ¢
stimolante, usata contro la tosse e il
catarro e per l'aroma delle sue foglie
come condimento delle vivande.
Da: G. Ungarelli, Le piante
aromatiche e medicinali nei nomi,
nell’uso e nella tradizione popolare
bolognese.
Tipografia Luigi Parma, 1921.

Al Pant dla Biannda
Nommer 111 dal 2012
Diretaur iresponsabil e limusnir:
Fausto Carpan
Dséggn uriginel:
Lupammbol (Wolfango)
Umberto Sgarzi
Matitaza (Giorgio Serra)
Coretdur di $bali: Bertén Séra
Strulgan eletronic: Amos Léli
Abunamént par posta: almanc 20 € al an.
Indirézz:

FAUSTO CARPANI
Via Emilia Ponente 21
40133 BOLOGNA
tel. cell. 339-3536585

fausto.carpani@alice.it

Tott i scrétt in dovv an i € brisa indiche
1 autdur i én ed Fausto Carpani.

Al dizionéri ed riferimént par cil pardl
ch’ili én difézzil da capir | € quasst:
Lepri — Vitali
Dizionéri
BULGNALIS - ITAGLIAN
ITAGLIAN - BULGNAIS
Pendragon, 2009

I sit bulgnis i én quissti:
www.pontedellabionda.org
www.clubdiapason.org
www.lafamigliabolognese.it
www.bulgnais.com
www.marcopoli.it

— i

Meérz, la béssa corr pr al bélz.




I programmi di
- Carpani e i sii amig -

MARZO

Domenica 25, ore 17.............

Giovedi 29, ore 16,30

Sabato 31, ore 21.......

APRILE

Giovedi 19, ore 21.....

Giovedi 26, ore 16,30

MAGGIO

Mercoledi 16, ore 16.............

Giovedi 31, ore 16,30

Sala Centofiori (via Gorky 16, Corticella): "E primavera...", concerto
con Fausto Carpani e la Banda Puccini diretta da Marco Benatti.
Ingresso: adulti 5 euro; bambini fino a 12 anni gratis

Alla Famajja Bulgnaisa (via Barberia 11): pomeriggio con i poeti
dialettali, con la partecipazione di Fausto Carpani e Sisén. Presenta
Mirella Musiani. Ingresso libero.

Teatro di Monteveglio: "Quando 1 portici erano di legno" fatti,
personaggi, luoghi del medioevo bolognese raccontati e cantati da
Fausto Carpani con Antonio Stragapede e con le immagini create da
Giorgio Serra.

Sala ARCI Paradiso (via Bellaria San Lazzaro): Carpani e i s amig e
il coro "I bruschi" in una serata pro Istituto Ramazzini.

Alla Famajja Bulgnai$a (via Barberia 11): pomeriggio con i poeti
dialettali, con la partecipazione di Fausto Carpani e Sisén. Presenta
Mirella Musiani. Ingresso libero.

Circolo Dozza (via San Felice 11): pomeriggio con i poeti dialettali,
con la partecipazione di Fausto Carpani e Sisén. Presenta Mirella
Musiani. Ingresso libero.

Alla Famajja Bulgnaisa (via Barberia 11): pomeriggio con i1 poeti
dialettali, con la partecipazione di Fausto Carpani e Sisén. Presenta
Mirella Musiani. Ingresso libero.

Stiamo lavorando per offrirvi

'""Ande ban int al canel 2012'"!

Dal 24 giugno al 22 luglio, tutte le sere:
musica, cabaret, teatro, dialetto,

burattini, karaoke, balli tradizionali...

...e le famose crescentine del
PONTE DELLA BIONDA!




